
Perwakilan jawatankuasa

Jawatankuasa Kebangsaan Standard berkenaan Halal (NSC ) yang di bawah kuasanya Standard Malaysia ini dibangunkan,
dianggotai oleh wakil daripada organisasi berikut:

Halal Development Corporation Berhad

Institute of Quality Malaysia

Institut Kefahaman Islam Malaysia

Institut Kemajuan dan Penyelidikan Pertanian Malaysia

Institut Metrologi Kebangsaan Malaysia

Jabatan Kastam Diraja Malaysia

Jabatan Kemajuan Islam Malaysia

Jabatan Kimia Malaysia

Jabatan Perkhidmatan Veterinar

Jabatan Standard Malaysia (Sekretariat)

Kementerian Kesihatan Malaysia (Bahagian Keselamatan dan Kualiti Makanan)
Kementerian Kesihatan Malaysia (Bahagian Regulatori Farmasi Negara)
Kementerian Kesihatan Malaysia (Pihak Berkuasa Peranti Perubatan)
Kementerian Perdagangan Antarabangsa dan Industri

Kementerian Perdagangan Dalam Negeri dan Hal Ehwal Pengguna
Lembaga Pemasaran Pertanian Persekutuan

Persatuan Pengguna Islam Malaysia

Persatuan Pengguna-pengguna Standard Malaysia

Persekutuan Pekilang-pekilang Malaysia

Universiti Islam Antarabangsa Malaysia

Universiti Sains Islam Malaysia

Jawatankuasa Teknikal mengenai Sistem Pengurusan daripada Perspektif Islam yang membangunkan Standard
Malaysia ini dianggotai oleh wakil daripada organisasi berikut:

Halal Development Corporation Berhad

Institut Kefahaman Islam Malaysia

Institute Quality Malaysia

Jabatan Kemajuan Islam Malaysia

Jabatan Standard Malaysia (Sekretariat)
Kementerian Pengangkutan Malaysia

Mufti Sarawak

Persatuan Pengguna Islam Malaysia
Persekutuan Pekilang-pekilang Malaysia

SIRIM QAS International Sdn Bhd

Suruhanjaya Pencegahan Rasuah Malaysia
Universiti Islam Antarabangsa Malaysia, INHART
Universiti Teknologi MARA, Institut Pengangkutan Malaysia (MITRANS)

Kumpulan Kerja berkenaan Logistik halal yang membangunkan MS ini dianggotai oleh wakil daripada organisasi
yang berikut:

Cold Chain Network

Federation of Malaysian Freight Forwarders
Halal Development Corporation Berhad
Jabatan Kemajuan Islam Malaysia
Jabatan Perkhidmatan Veterinar

Lulu Hypermarket & Department Store
MAB Kargo Sdn. Bhd

Mydin Mohamed Holdings Bhd

Nestlé (Malaysia) Berhad

Northport (Malaysia) Bhd

Persekutuan Pekilang-pekilang Malaysia

POS Logistics Berhad

TASCO Berhad

Tesco Stores (Malaysia)

Universiti Kuala Lumpur

Universiti Teknologi MARA, Institut Pengangkutan Malaysia (MITRANS)

Prakata

Standard Malaysia ini dibangunkan oleh Kumpulan Kerja berkenaan Logistik halal di bawah
kuasa Jawatankuasa Kebangsaan Standard berkenaan Halal.

MS 2400 mengandungi bahagian berikut di bawah tajuk umum, Sistem pengurusan rantaian
bekalan:

Bahagian 1: Pengangkutan — Keperluan umum

Bahagian 2: Penggudangan — Keperluan umum

Bahagian 3: Peruncitan — Keperluan umum

Pengubahsuaian utama dalam semakan semula standard ini adalah seperti berikut:

a)

Tajuk Standard Malaysia ini telah ditukar daripada Saluran jaminan Halalan-Toyyiban:
Bahagian 2 - Keperluan sistem pengurusan untuk penggudangan dan aktiviti berkaitan
kepada Sistem pengurusan rantaian bekalan halal — Bahagian 2: Penggudangan —
Keperluan umum

istilah ‘Saluran jaminan Halalan-Toyyiban’ telah ditukarkan kepada ‘rantaian bekalan
halal’;

Klausa 2 berkenaan rujukan normatif ditambah;
Keperluan untuk kontraktor luar/ subkontraktor’ telah ditambabh;
istilah ‘halalan toyyiban’ ditukarkan kepada ‘halal’;

istilah ‘status foyyiban’ digantikan kepada ‘status halal’ dan istilah ‘toyyiban’ tidak lagi
digunakan;

istilah ‘penyucian mengikut Syarak’ telah digantikan dengan istilah ‘sertu’;
klausa berkenaan ‘ketua Halalan-Toyyiban’ tidak lagi digunakan;

‘jlawatankuasa Halalan-Toyyiban® digantikan dengan istilah ‘Jawatankuasa halal
dalaman;

klausa berkenaan ‘kawalan kontraktor luar/ subkontraktor’ telah ditambah;
klausa 6.4.1.2 berkenaan bekalan air tidak digunakan;

Jadual B2b. Pengelasan keterukan/ kesan Titik Kawalan Toyyiban tidak lagi digunakan;
dan

status Jadual B ditukarkan daripada normatif kepada informatif.

Prakata (sambungan)

Standard Malaysia ini merupakan terjemahan MS 2400-2:2019, Halal supply chain
management systems — Part 2: Warehousing — General requirements dalam Bahasa
Malaysia. Sekiranya timbul pertikaian dalam pemakaian standard ini, MS 2400-2:2019, Halal
supply chain management systems — Part 2: Warehousing — General requirements adalah
terpakai sebagai naskhah sahih.

Standard Malaysia ini membatalkan dan menggantikan MS 2400-2:2014, Saluran jaminan
Halalan-Toyyiban: Bahagian 2 - Keperluan sistem pengurusan untuk penggudangan dan
aktiviti berkaitan.

Pematuhan ke atas Standard Malaysia tidak dengan sendirinya memberikan kekebalan
daripada obligasi undang-undang.

Pengenalan

a) Rantaian bekalan halal menghubungkan pengeluar produk, barangan dan/atau kargo
dengan pengguna. lanya menyediakan jaminan bahawa produk, barangan dan/atau kargo
yang diserahkan oleh satu penjaga kepada penjaga yang lain adalah menurut keperluan
halal, dengan itu, memelihara integriti produk, barangan dan/atau kargo halal.

b) Rantaian bekalan halal diterjemahkan menjadi satu set standard keperluan sistem
pengurusan yang merangkumi perkara berikut:

- Pengangkutan

- Penggudangan

- Peruncitan

c) Pelaksanaan standard ini adalah konsisten dengan prinsip standard berikut:

MS 1900, Shariah-based quality management systems - Requirements with guidance.
Standard Malaysia ini menetapkan keperluan untuk sistem pengurusan kualiti di mana
sebuah organisasi:

i) perlu menunjukkan kemampuannya secara konsisten untuk menyediakan produk yang
memenuhi keperluan syariah, pelanggan dan keperluan perundangan yang berkaitan;
dan

ii) bermatlamat untuk meningkatkan kepuasan pelanggan menerusi penggunaan sistem
yang berkesan, termasuk proses untuk penambahbaikan sistem yang berterusan dan
jaminan pematuhan kepada syariah, pelanggan dan keperluan perundangan yang
berkaitan.

Standard produk halal. Standard Malaysia ini menetapkan kepeluan umum dalam pembuatan

dan pengendalian produk halal. lanya menyediakan keperluan asas untuk produk halal
secara umum. Standard produk halal termasuk:

i) MS 1500, Halal Food - General requirements
ii) MS 2634, Halal cosmetics - General requirements

i)  MS 2200-2, Islamic consumer goods - Part 2: Usage of animal bone, skin and hair -
General guidelines

iv)  MS 2424, Halal pharmaceuticals - General requirements
V) MS 2636, Halal medical device - General requirements

vi)  MS 2565, Halal packaging - General guidelines

Rajah 1 menunjukkan perhubungan antara elemen dalam rantaian bekalan halal.

Rantaian bekalan halal

° Menjamin rantaian bekalan halal farm- to- fork
] Mengelakkan pencemaran
° Verifikasi proses halal terhadap penvedia rantaian bekalan pihak ketiaa

Kategori
produk,
barangan
dan/atau
karao

Prinsip
syariah

3.Standard rantaian bekalan
halal

- Pengangkutan
- Penggudangan
- Peruncitan

2.Standard produk
halal

ﬂ Organisasi Kj

1. Standard
Sistem
Pengurusan
Kualiti

- MS 1900

Rajah 1. Elemen bagi sistem pengurusan rantaian bekalan halal

Rajah 2 menunjukkan aplikasi pelbagai standard dalam rantaian bekalan halal.

Standard sistem pengurusan kualiti MS 1900

\ Penggudangan \
dan \

Pembungkusan

\ Pengangkutan

Standard rantaian bekalan halal (Siri MS 2400)

Pengguna

Pengeluar

Standard
produk halal

Rajah 2. Aplikasi standard halal

Sistem pengurusan rantaian bekalan halal — Bahagian 2:
Penggudangan — Keperluan umum (Semakan pertama)

1 Skop
1.1 Umum

Standard Malaysia ini menetapkan keperluan sistem pengurusan sebagai jaminan integriti
halal ke atas produk, barangan dan/atau kargo di gudang.

1.2 Aplikasi

1.21 Standard ini mengandungi keperluan khusus industri dan bertujuan untuk
digunakan oleh organisasi tersebut, tanpa mengira jenis, saiz, produk, barangan dan/atau
kargo yang dikendali dan diurus. la menetapkan rangka kerja untuk orgaanisasi itu
menyediakan sistem pengurusan berdasarkan keperluan halal dalam memenuhi keperluan
pelanggan dan peraturan yang berkaitan.

1.2.2 Standard ini juga bertujuan untuk digunakan oleh pengilang, pusat pengumpulan
dan pengedaran, penyedia gudang dan penyimpanan serta peruncit yang mengendalikan dan

menguruskan produk, barangan dan/atau kargo halal bila mana wujud aktiviti berhubungkait
dengan penerimaan, pemuatan dan penghantaran.

2 Rujukan normatif
Rujukan normatif berikut amat penting untuk penggunaan standard ini. Bagi rujukan-rujukan
yang bertarikh, hanya edisi yang dinyatakan diguna pakai. Bagi rujukan tidak bertarikh, edisi

terkini rujukan normatif (termasuk apa-apa pindaan) diguna pakai.

MS 2393, Islamic and halal principles — Definitions and interpretations on terminology

3 Istilah dan takrifan

Bagi tujuan standard ini, istilah dan takrifan yang terdapat dalam MS 2393 dan yang berikut
adalah terpakai:

3.1 produk terjejas

Produk yang status halalnya telah terjejas.
3.2 suhudingin

Suhu di antara 1 °C hingga 10 °C.

3.3 pihak berkuasa berwibawa

Agensi yang diamanahkan oleh kerajaan untuk melaksanakan tugas tertentu menurut
keperluan yang ditetapkan.

NOTA. Di Malaysia, terdapat pelbagai pihak berkuasa berwibawa yang bertanggungjawab dalam bidang

masing-masing seperti hal ehwal Islam, pensijlan halal, kesihatan haiwan, kesihatan awam,
keselamatan makanan dan lain-lain.

3.3.1 pihak berkuasa berwibawa halal

Di Malaysia, pihak berkuasa berwibawa halal ialah Jabatan Kemajuan Islam Malaysia dan
Majlis Agama Islam Negeri bagi negeri-negeri masing-masing.

34 penerima konsainan

Pihak yang dinyatakan dalam dokumen pengangkutan yang kepadanya produk, barangan
dan/atau kargo yang akan diserah.

3.5 konsainan

Produk, barangan dan/atau kargo dalam transit sebelum penghantaran.

3.6 pemberi konsainan (penghantar muatan)

Individu atau organisasi yang menyediakan atau mengarahkan penyediaan dokumen
penghantaran untuk mengangkut produk, barangan dan/atau kargo dari satu lokasi ke satu
lokasi yang lain.

3.7 bahan pencemar

Apa-apa bahan tidak halal dan/atau bahan yang memudaratkan yang ditambah dengan
sengaja atau tidak sengaja yang mengakibatkan produk tersebut tidak halal.

3.8  produk tercemar

Status halal produk dicemarkan oleh bahan yang berpotensi untuk mencemar.

3.9 pencemaran

Keadaan tercemar oleh bahan pencemar atau pelopor yang menjejaskan status halal.
3.10 penjaga

Individu atau entiti yang diberi kuasa dan menjaga konsainan secara sah.

3.11  produk sejuk beku

Produk sejuk beku ialah produk yang disimpan pada suhu di bawah -18 °C untuk satu tempoh
berterusan dari masa penyediaan tanpa dinyahsejuk beku sebelum penjualan.

3.12  halal
Perkara yang dibenarkan dalam Islam berdasarkan hukum syarak dan fatwa.
3.121 tidak halal (haram)

Perkara yang dilarang dan tidak dibenarkan dalam Islam berdasarkan hukum syarak dan
fatwa.

2 ©STANDARDS MALAYSIA 2021 —Hak cipta terpelihara

3.13 Titik Kawalan Halal

Titik, langkah atau prosedur di mana kawalan boleh diaplikasikan dan pencemaran boleh
dicegah atau dihapus.

3.14 Sistem Pengurusan Halal

Sistem pengurusan bersepadu yang dibangun, dilaksana dan dikekalkan oleh sesebuah
organisasi untuk mengurus produk dan perkhidmatan bagi mengekalkan jaminan halal
melalui Sistem Kawalan Halal Dalaman atau Sistem Jaminan Halal.

3.15 rantaian bekalan halal

Sistem pengurusan nilai rantaian bekalan yang mematuhi prinsip halal.

3.16  Peralatan pengendalian bahan

Peralatan yang digunakan untuk memindahkan produk, barangan dan/atau kargo di dalam
gudang.

3.17  najis

Bahan-bahan yang tidak suci mengikut hukum syarak dan fatwa.

3.171 Najis menurut hukum syarak adalah:

a) anjing, babi dan keturunan atau terbitan daripadanya;

b) bahan yang dicemari oleh bahan yang tidak halal (haram);

c) bahan yang bersentuhan secara langsung dengan bahan-bahan yang tidak halal;

d) sebarang cecair atau objek yang keluar daripada rongga manusia atau haiwan seperti
air kencing, darah, muntah, nanah, tahi dan uri;

e) bangkai haiwan atau haiwan halal yang tidak disembelih mengikut hukum syarak dan
fatwa kecuali haiwan akuatik dan sesetengah serangga; dan

f) arak' dan makanan atau minuman atau bahan yang mengandungi arak atau bercampur
dengan arak.

3.17.2  Terdapat tiga kategori najis:
a) al-mughallazah adalah najis berat iaitu anjing dan babi (khinzir) termasuk sebarang

cecair dan objek yang keluar daripada rongga anjing dan babi (khinzir), keturunan dan
terbitan daripadanya;

! Arak adalah cairan atau minuman yang memabukkan dan dilarang menurut hukum syarak dan fatwa.
©STANDARDS MALAYSIA 2021 —Hak cipta terpelihara

b) al-mutawassitah adalah najis pertengahan yang tidak termasuk dalam kategori najis
berat atau najis ringan seperti muntah, nanah, darah, arak, bangkai, cecair dan objek
yang keluar daripada rongga dan sebagainya; dan

C) al-mukhaffafah adalah najis ringan. Najis yang berada dalam kategori ini hanyalah air
kencing bayi lelaki berusia dua tahun dan ke bawah yang tidak mengambil apa-apa
makanan lain kecuali susu ibu sahaja.

3.18 ketidakakuran

Ketiadaan perlaksanan atau kegagalan melaksanakan, dan mengekalkan, keperluan satu

sistem atau lebih, atau keadaan yang akan menimbulkan keraguan terhadap perspektif halal

berdasarkan bukti atau penilaian objektif sedia ada.

3.19  kontrak luar

Subkontraktor/kontrak luar yang menyedia perkhidmatan dalam aktiviti penggudangan.

3.20 bahan pencemar yang berpotensi

Apa-apa bahan tidak halal dan/atau bahan yang memudaratkan yang ditambah dengan
sengaja atau tidak sengaja yang berkemungkinan mengakibatkan produk tersebut tidak halal.

3.21 pelopor yang berpotensi

Hasil daripada aktiviti atau bahan yang bukan sebahagian daripada produk yang boleh
menjejaskan status halal dan tujuan penggunaan produk itu.

3.22 pelopor

Hasil daripada aktiviti atau bahan yang bukan sebahagian daripada produk yang menjejaskan
status halal dan tujuan penggunaan produk itu.

3.23  personel berkelayakan

Memenuhi standard, keperluan dan latihan untuk sesuatu jawatan.

3.24  syariah

Secara keseluruhan undang-undang dan peraturan Allah yang berkaitan dengan kehidupan
dan kesejahteraan umat manusia untuk kemakmuran kehidupan di dunia dan di akhirat.
Syariah dibahagikan kepada tiga jenis ahkam:

a) Al-itiqadiyyah: Peraturan yang berkaitan dengan kepercayaan;

b) Al-akhlagiyyah: Peraturan yang berkaitan dengan etika; dan

c) Al-amaliyyah: Peraturan yang berkaitan dengan hubungan manusia dengan Allah,
manusia kepada manusia.

3.25 hukum syarak dan fatwa
3.25.1 hukum syarak

Hukum syarak ialah perintah Allah yang berkait dengan perbuatan mukallaf yang terdiri
daripada tuntutan (arahan dan larangan), pilihan (hukum taklif) atau hukum wadh’i?.
Berdasarkan kepada perundangan Malaysia, hukum syarak bermaksud undang-undang Islam
dalam Mazhab Syafie atau undang-undang Islam dalam mana-mana satu mazhab sama ada
Hanafi, Maliki dan Hanbali yang telah dipersetujui oleh Yang di-Pertuan Agong untuk
dikuatkuasakan di Wilayah Persekutuan atau oleh Raja atau Sultan bagi mana-mana negeri
dikuatkuasakan dalam negeri itu di Malaysia.

3.25.2 fatwa

Pandangan hukum berkaitan undang-undang Islam yang dikeluarkan oleh ilmuan Muslim
yang berwibawa.

Bagi konteks Malaysia, fatwa bermaksud ketetapan hukum yang disahkan oleh pihak yang
berkuasa mengenai Agama Islam yang telah diperkenan oleh Yang di-Pertuan Agong untuk
dikuatkuasakan di Wilayah Persekutuan, atau oleh Raja atau Sultan bagi mana-mana negeri
untuk dikuatkuasakan dalam negeri itu di Malaysia.

3.26 sertu

Perbuatan pembersihan dengan hasrat untuk menyucikan anggota badan, pakaian, ruang,
perkakasan dan peralatan yang telah bersentuhan dengan najis al-mughallazah; dengan
membasuh sebanyak tujuh kali menggunakan air mutlak, salah satunya adalah air yang
bercampur dengan tanah.

3.27 stok

Produk, barangan dan/atau kargo yang berada di premis gudang dan sedia untuk
penyimpanan atau pengedaran.

3.28 validasi

Proses mewujudkan bukti yang memberikan jaminan bahawa produk, perkhidmatan atau
sistem memenuhi keperluan halal.

3.29 nilai rantaian bekalan

Sistem organisasi, individu, teknologi, aktiviti, maklumat dan sumber yang terlibat dalam
menggerakkan produk atau perkhidmatan daripada pembekal kepada pelanggan.

Produk melalui semua aktiviti rantaian bekalan dan ditambah nilai dalam setiap aktiviti.
3.30 verifikasi

Proses kualiti halal yang digunakan untuk menilai sama ada produk, perkhidmatan atau

2 Hukum wadh’i adalah suatu keperluan sebelum perlaksanaan mana-mana hukum syarak, contohnya syarat sah
solat adalah setelah masuk waktu solat yang ditetapkan.

sistem mematuhi peraturan, spesifikasi atau syarat yang dikenakan pada fasa awal
pembangunan.

4 Keperluan
41 Keperluan berkaitan dengan syariah

Organisasi hendaklah memastikan pelaksanaan standard ini menurut keperluan syariah
dan/atau amalan syariah negara penerima dan/atau pengimport.

4.2 Tanggungjawab pengurusan

4.2.1 Polisi halal

4211 Pengurusan organisasi hendaklah menetap dan mendokumenkan polisi dan

komitmen berhubung dengan pengenalpastian, penilaian serta kawalan yang berkaitan

dengan integriti halal.

4.21.2 Pihak pengurusan hendaklah:

a) menetapkan skop Sistem Pengurusan Halal. Skop ini hendaklah menyatakan proses
dan lokasi proses/ aktiviti dalam sistem tersebut dari awal hingga akhir yang berkaitan
penggudangan dan aktiviti berkaitan termasuk pembungkusan, pecah pukal,
pengkartonan, penyusunan atas palet serta pemuatan dan pemunggahan dalam
kontena;

b) memastikan polisinya relevan dan mematuhi keperluan halal;

C) memastikan polisi berhubung dengan objektif halal difahami, dilaksana dan dikekalkan
di semua peringkat organisasi;

d) menyemak hasil aktiviti pengurusan risiko mengikut jangka masa yang ditetapkan untuk
memastikan kesinambungan dan keberkesanan proses pengurusan risiko;

e) memastikan proses komunikasi yang sesuai diwujudkan di dalam dan di luar organisasi
untuk memastikan keberkesanan Sistem Pengurusan Halal; dan

f) menyediakan ruang solat yang bersesuaian bagi pekerja Muslim.

4.2.2 Organisasi

4.2.2.1 Tanggungjawab dan bidang kuasa

42211 Pihak pengurusan hendaklah melantik eksekutif halal muslim dan menubuhkan

jawatankuasa halal dalaman yang terdiri daripada pekerja muslim yang bertanggungjawab

untuk memastikan keberkesanan pelaksanaan Sistem Pengurusan Halal.

4.2.2.1.2 Organisasi hendaklah:

a) melantik Jawatankuasa halal dalaman yang mana tugas, tanggungjawab dan bidang
kuasanya ditentu, didokumen dan dihebahkan untuk memastikan keberkesanan

operasi Sistem Pengurusan Risiko Halal;

b) memastikan ketua halal dan/atau eksekutif halal dan ahli Jawatankuasa halal dalaman
telah menjalani latihan formal berkaitan prinsip dan aplikasi halal.

C) memastikan sumber yang mencukupi (iaitu tenaga kerja, fasiliti, kewangan dan juga
infrastruktur) diperuntukkan untuk melaksanakan Sistem Pengurusan Halal; dan

d) memastikan semua aktiviti direkod dengan betul. Semua dokumen dan rekod
hendaklah disimpan dan mudah dikesan.

4222 Jawatankuasa halal dalaman

42221 Jawatankuasa halal dalaman yang terdiri daripada pelbagai disiplin, hendaklah
dibentuk untuk membangun, menyenggara dan mengkaji semula pengurusan risiko halal.
Jawatankuasa ini hendaklah mempunyai pengetahuan dan pengalaman berhubung dengan
proses serta prinsip dan aplikasi halal dalam organisasi tersebut.

4.2.2.2.2 Jawatankuasa halal dalaman hendaklah mempunyai tanggungjawab dan bidang
kuasa yang jelas, termasuklah untuk:

a) memastikan ketua halal dan/atau eksekutif halal dijadikan sebagai rujukan kepada
organisasi bagi perkara berkaitan halal;

b) memantau, mengenal pasti dan merekodkan sebarang permasalahan berhubung
dengan proses dan Sistem Pengurusan halal;

c) melaporkan sebarang permasalahan yang dihadapi berkaitan dengan pelaksanaan
rantaian bekalan halal kepada ketua halal untuk tindakan lanjut;

d) memastikan Sistem Pengurusan Halal diwujud, dilaksana dan disenggarakan menurut
standard ini;

e) mengurus dan menyelaraskan aktiviti halal;

f) melakukan aktiviti verifikasi dan validasi ke atas rantaian bekalan halal;

Q) memulakan tindakan pembetulan dan kawalan ke atas proses termasuk panggilan balik
dan pembatalan produk sehingga perbezaan atau keadaan tidak memuaskan dengan

keperluan halal berkenaan diperbetulkan;

h) memulakan tindakan pencegahan untuk mengelakkan berulangnya perkara yang akan
menjejaskan status halal; dan

i) melaporkan kesesuaian dan keberkesanan Sistem Pengurusan Halal untuk kajian
semula pihak pengurusan.

NOTA. Jawatankuasa halal boleh merupakan jawatankuasa yang baharu ditubuhkan atau sebahagian
daripada jawatankuasa sedia ada dalam organisasi.

4.3 Keperluan Sistem Pengurusan Halal

4.3.1 Umum

4.3.1.1 Organisasi hendaklah mengenal pasti, mendokumen dan memastikan
keseluruhan sumber yang boleh menjejaskan integriti halal dikawal untuk mencegah sumber
tersebut sampai kepada pengguna akhir atau konsumer.

4.3.1.2 Organisasi hendaklah memastikan dokumentasi yang diwujudkan mematuhi
keperluan yang ditetapkan dalam standard ini.

4.3.1.3 Sekiranya  organisasi  mengintegrasikan/  menyepadukan/  menyatukan
dokumentasi Sistem Pengurusan Halal ke dalam sistem pengurusan yang sedia ada, maka
perkaitan antara kedua-duanya hendaklah dinyatakan dengan jelas dalam dokumentasi
sistem pengurusan yang sedia ada.

4.3.2 Prosedur Sistem Pengurusan Halal

4.3.2.1 Organisasi hendaklah mewujudkan prosedur yang didokumenkan dan Pelan
Pengurusan Risiko Halal untuk memastikan kekonsistenan dan pematuhan terhadap
keperluan standard ini, polisi organisasi serta objektif prinsip halal.

4.3.2.2 Organisasi hendaklah mempertimbangkan semua isu dan perkembangan semasa
berkaitan dengan prinsip halal, fatwa, termasuk keperluan perundangan yang berkaitan untuk
mewujud dan menyenggara dokumentasi.

4.3.3 Validasi

4.3.3.1 Objektif validasi adalah untuk memastikan semua Titik Kawalan Halal yang dikenal
pasti adalah lengkap dan betul, dan Titik Kawalan Halal akan dikawal dengan berkesan di
bawah Pelan Pengurusan Risiko Halal yang dicadangkan.

4.3.3.2 Validasi hendaklah dilakukan ke atas yang berikut, tetapi tidak terhad kepada:

a) Pelan Pengurusan Risiko Halal;

b) perubahan dalam operasi (bahan masuk, proses, pembungkusan, peralatan dan
sebagainya) yang boleh menjejaskan integriti halal produk yang dikendalikan;

c) langkah kawalan; dan
d) tindakan pembetulan.
4.3.4 Pelan Pengurusan Risiko Halal

Organisasi hendaklah menyediakan Pelan Pengurusan Risiko Halal menurut prinsip yang
digariskan di bawah:

4.3.4.1 Pengenalpastian bahan pencemar dan/atau pelopor yang berpotensi

43411 Semua bahan pencemar dan/atau pelopor yang berpotensi serta dijangka
mempunyai kaitan dengan proses yang terdapat dalam skop Sistem Pengurusan Halal sama
ada dalam keadaan biasa dan bermasalah hendaklah dikenal pasti. Ini termasuklah insiden

dan turutan peristiwa yang diketahui sebelum ini boleh menjejaskan status barangan dan/atau
kargo.

43.4.1.2 Asas untuk mengenal pasti hendaklah mengambilkira tujuan utama setiap
proses, hubungan antara proses, aliran proses, operasi, premis dan susun atur fasiliti.

4.3.41.3 Bahan pencemar dan/atau pelopor berpotensi yang telah dikenal pasti
hendaklah direkodkan.

43414 Bagi apa-apa bahan pencemar dan/atau pelopor berpotensi yang dikenal pasti,
kemungkinan dan tahap keterukan/kesan kehadiran bahan cemar dan/atau pelopor
berpotensi hendaklah dinilai dan direkodkan.

4.3.41.5 Risiko bahan pencemar dan/atau pelopor berpotensi hendaklah dikelaskan.
Pengenalpastian bahan pencemar dan/atau pelopor berpotensi hendaklah berdasarkan
keperluan yang dijelaskan di 5.1, 5.2 dan 5.3.

Contoh format lembaran kerja analisis Titik Kawalan Halal seperti di Jadual A1 dalam
Lampiran A. Bagi menentukan pengelasan kemungkinan, keterukan dan risiko, boleh merujuk
Jadual B1, B2, dan B3 dalam Lampiran B.

4.3.4.2 Penentuan langkah kawalan

4.3.4.21 Berdasarkan hasil penilaian, dengan mengambil kira keputusan tahap risiko
yang diterangkan dalam Jadual B4 (Lampiran B), langkah kawalan yang sesuai untuk setiap
bahan pencemar dan/atau pelopor berpotensi hendaklah ditentukan.

4.3.4.2.2 Langkah kawalan hendaklah mencegah atau menghapuskan pencemaran
bersesuaian dengan perspektif halal.

4.3.4.2.3 Jika tiada kaedah yang sesuai untuk mencegah atau menghapuskan bahan
pencemar dan/atau pelopor berpotensi, maka proses itu hendaklah diubah suai mengikut
tujuan yang ditetapkan.

43.4.2.4 Organisasi hendaklah melaksanakan langkah kawalan yang telah dikenal pasti
dan direkodkan dalam fail Pengurusan Risiko Halal.

4.3.4.2.5 Langkah kawalan hendaklah disahkan keberkesanannya dan hasil verifikasi
hendaklah direkodkan dalam fail Pengurusan Risiko Halal.

4.3.4.3 Penentuan Titik Kawalan Halal

4.3.4.3.1 Penentuan Titik Kawalan halal seharusnya dibantu dengan penggunaan Matrik
Risiko Titik Kawalan Halal (lihat Jadual B3 dalam Lampiran B). Langkah proses yang mana
bahan pencemar dan/atau pelopor berpotensi yang dinilai sebagai tinggi dan signifikan
hendaklah ditetapkan sebagai Titik Kawalan Halal.

4.3.4.3.2 Dokumentasi hendaklah disediakan untuk membuktikan penentuan Titik
Kawalan Halal.

4344 Penentuan sistem pemantauan bagi Titik Kawalan Halal

4.3.4.41 Sistem pemantauan hendaklah diwujudkan bagi setiap Titik Kawalan Halal yang
telah dikenal pasti. Sistem pemantauan hendaklah terdiri daripada pengukuran atau
pemerhatian terancang untuk mengekalkan status integriti halal produk, barangan dan/atau
kargo yang dikendali, mengesan langkah kawalan yang tidak dilaksana, mengesan
kemungkinan adanya pencemaran produk yang perlu dikawal dan ditangani pada masa yang
tepat; untuk mencegah pencemaran sampai kepada pengguna akhir.

43.4.4.2 Sistem pemantauan hendaklah merangkumi, tetapi tidak terhad kepada perkara
yang dipantau, kaedah pemantauan, kekerapan pemantauan, personel yang
bertanggungjawab untuk memantau dan menilai keputusan pemantauan, lokasi pemantauan,
dan sebagainya.

43443 Hasil pemantauan hendaklah direkodkan. Apabila hasil pemantauan
menunjukkan kecenderungan ke arah langkah kawalan yang tidak dapat dilaksanakan atau
tidak efektif, maka proses penyesuaian hendaklah diambil sebelum berlakunya
penyimpangan dan direkodkan.

4.3.45 Penentuan tindakan pembetulan bagi Titik Kawalan Halal

4.3.4.5.1 Organisasi hendaklah mendokumenkan tindakan pembetulan yang diambil
apabila hasil pemantauan menunjukkan bahawa langkah kawalan tidak dilaksanakan atau
tidak berkesan untuk menghapuskan atau mencegah pencemaran.

4.3.4.5.2 Tindakan pembetulan hendaklah memastikan integriti halal bagi produk,
barangan dan/atau kargo atau proses dilindungi dan langkah kawalan dilaksanakan semula
seperti yang dirancang serta barangan semasa dalam tempoh langkah kawalan yang tidak
dilaksanakan hendaklah dikendalikan menurut prosedur yang dibangunkan.

4.3.4.6 Penentuan prosedur verifikasi

4.3.4.6.1 Organisasi hendaklah mewujudkan dan menyenggara prosedur yang
didokumenkan untuk aktiviti verifikasi.

4.3.4.6.2 Organisasi hendaklah menjalankan aktiviti verifikasi termasuk yang berikut:
a) mengkaji semula Pelan Pengurusan Risiko Halal,
b) menilai bagi semua langkah kawalan;

c) menganalisis (hampir mengakibatkan) panggilan balik dan pelupusan produk
disebabkan langkah kawalan tidak dilaksanakan;

d) mematuhi carta alir dan susun atur aliran proses dengan situasi didokumenkan;
e) menganalisis aduan pelanggan dan pengguna yang berkaitan integriti halal;

f) menilai Pelan Pengurusan Risiko Halal menurut perundangan dan bidang kuasa yang
berkaitan;

o)) mengkaji semula jurang semasa dengan yang dikehendaki bagi tahap pengetahuan,
kesedaran dan latihan personel berkaitan pengetahuan halal.

h) memastikan dokumen semasa adalah konsisten.

4.3.4.6.3 Organisasi hendaklah merancang verifikasi berdasarkan keadaan, kepentingan
aktiviti dan hendaklah dilakukan oleh personel berkelayakan. Verifikasi hendaklah
merangkumi perkara yang ditentusahkan, kaedah verifikasi, kekerapan, individu yang
bertanggungjawab untuk verifikasi dan audit berkala.

4.3.4.6.4 Rekod aktiviti verifikasi hendaklah disenggara.

4.3.4.7 Sistem dokumentasi dan pengurusan rekod

4.3.4.71 Sistem dokumentasi

4.3.4.71.1 Organisasi hendaklah mewujudkan dan menyenggara dokumentasi bagi
Sistem Pengurusan Risiko Halal dan dokumentasi yang berkaitan untuk memastikan
pematuhan terhadap keperluan standard ini serta perundangan dan peraturan yang terpakai.

NOTA. Dokumentasi haruslah bersesuaian dengan sifat, saiz dan kerumitan proses.

4.3.4.7.1.2 Prosedur yang didokumenkan hendaklah diwujudkan untuk menentukan
kawalan yang diperlukan:

a) untuk meluluskan dokumen sebelum dikeluarkan;

b) untuk mengkaji semula dan mengemas kini sekiranya perlu dan melulus semula
dokumen;

c) untuk memastikan perubahan dan status semakan terkini dokumen dikenal pasti;

d) untuk memastikan versi dokumen berkaitan yang diterima pakai boleh didapati apabila
diperlukan;

e) untuk memastikan dokumen masih boleh dibaca dan mudah dikenal pasti,

f) untuk memastikan dokumen luaran dikenal pasti dan pengedarannya dikawal;

Q) untuk menghalang penggunaan dokumen yang tidak digunakan lagi secara tidak
sengaja, dan jika dokumen tersebut perlu disimpan untuk apa-apa tujuan, kaedah

pengecaman yang sesuai perlu digunakan pada dokumen itu; dan

h) untuk memastikan dokumen yang mengandungi ayat al-Quran diletakkan dan disimpan
di tempat yang sewajarnya.

4.3.4.7.2 Kawalan rekod

4.3.4.7.21 Rekod hendaklah diwujudkan dan disenggara untuk membuktikan pematuhan
terhadap keperluan dan keberkesanan pelaksanaan Sistem Pengurusan Risiko Halal.

4.3.4.7.2.2 Rekod hendaklah boleh dibaca, dikenal pasti dan diperolehi semula.

4.3.4.7.2.3 Organisasi hendaklah menetapkan kawalan yang diperlukan untuk
pengenalpastian, penyimpanan, pelindungan, perolehan semula, tempoh simpanan dan
pelupusan rekod.

4.4 Ringkasan Pelan Pengurusan Risiko Halal

Penggunaan prinsip halal boleh dirumuskan dalam Ringkasan Pelan Pengurusan Risiko
Halal.

Rujuk Jadual C1 dalam Lampiran C untuk contoh Ringkasan Pelan Pengurusan Risiko Halal.
4.5 Sistem maklumat dan komunikasi
Organisasi hendaklah menyediakan sistem maklumat dan komunikasi untuk menyokong

operasi dan pertukaran maklumat dengan penyedia perkhidmatan yang lain (termasuk ejen
penghantaran) dan pelanggan.

5 Langkah awal untuk menggerakkan proses pengurusan risiko

Organisasi hendaklah mempertimbangkan perkara berikut semasa membangunkan Pelan
Pengurusan Risiko Halal.

5.1 Ciri-ciri proses

5.1.1 Semua bahan masuk dan keluar, proses, bahan yang bersentuhan dengan produk,
barangan dan/atau kargo hendaklah dinyatakan dalam dokumen setakat yang diperlukan
untuk menjalankan analisis risiko, termasuk yang berikut, mengikut kesesuaian:

a) ciri biologi, kimia dan fizikal;

b) senarai ramuan/ bahan, termasuk bahan tambah dan bahan bantuan pemprosesan;

c) asal-usul bahan;

d) kaedah pemprosesan;

e) pembungkusan dan pelabelan;

f) keadaan penyimpanan dan tempoh simpan;

Q) penyediaan dan/atau pengendalian sebelum penggunaan atau pemprosesan;

h) penyimpanan dan pengendalian; dan

i) kriteria penerimaan atau spesifikasi yang sesuai untuk perkhidmatan penggudangan.
5.1.2  Maklumat hendaklah sentiasa dikemas kini.

5.2  Carta alir proses

5.2.1 Organisasi hendaklah menyediakan carta alir proses yang lengkap dalam Pelan
Pengurusan Risiko Halal. Carta alir proses memberikan gambaran skematik operasi secara

keseluruhan dan sebagai asas penilaian kemungkinan adanya kemasukan, kejadian, atau
peningkatan pencemaran yang berpotensi.

5.2.2 Carta alir hendaklah jelas, tepat dan cukup terperinci. Carta alir hendaklah termasuk
yang berikut, tetapi tidak terhad kepada:

a) turutan dan interaksi antara semua peringkat dalam operasi;
b) sebarang proses yang telah diberikan kontrak luar dan kerja yang disubkontrakkan;

c) di mana bahan masuk, bahan perantara, produk, barangan dan/atau kargo memasuki
aliran proses;

d) di mana pembungkusan semula dilakukan;

e) di mana produk akhir dan separa siap, barangan dan/atau kargo dilepaskan;

f) di mana sisa dibuang;

Q) di mana melibatkan pengendalian manusia;

h) di mana Titik Kawalan Halal; dan

i) perkhidmatan nilai tambah dikenal pasti.

5.2.3 Verifikasi carta alir hendaklah dilakukan di lapangan oleh Jawatankuasa halal

dalaman, selain daripada individu yang menyediakan carta alir tersebut. Carta alir tersebut

hendaklah disenggara sebagai rekod.

5.3  Pelan susun atur

5.3.1 Semua fasiliti, seperti tapak proses, kawasan penyimpanan dan kemudahan

personel hendaklah ditunjukkan dalam susun atur premis. Pembinaan dan susun atur fasiliti

hendaklah membolehkan penyelenggaraan dan pembersihan dilakukan secukupnya.

5.3.2 Dalam pelan susun atur tersebut, butiran yang perlu ditunjukkan termasuk:

a) kawasan di mana boleh berlakunya pencemaran silang dan insiden sentuhan
terhadap produk dalam proses dan produk siap oleh bahan masuk, bahan mentah
dan bahan bantuan pemprosesan (seperti kimia, aditif, pelincir, pembungkusan, palet,

kontena dan sebagainya);

b) laluan masuk bahan, bahan separa siap, produk siap, barangan dan/atau kargo,
personel dan sebagainya.

C) kawasan dan kemudahan untuk kegunaan personel; dan

d) kemudahan lain seperti kawasan kuarantin, kawasan penerimaan, kawasan
pengisihan, kemudahan sanitari, stesen kawalan perosak, kawasan pelupusan sisa,
pencahayaan dan sebagainya.

5.4 Rantaian penjagaan

5.4.1 Verifikasi konsainan barangan yang dipindahkan daripada satu penjaga hendaklah
dilakukan oleh penjaga konsainan seterusnya.

5.4.2 Validasi bagi pematuhan penjaga seterusnya terhadap standard ini hendaklah
dilakukan untuk memastikan integriti halal konsainan tersebut.

5.4.3 Pengenalpastian pihak berkepentingan dan pengguna proses

5.4.3.1 Pihak berkepentingan bagi standard ini termasuklah organisasi yang terlibat dalam
aktiviti penggudangan produk, barangan dan/atau kargo halal sepanjang rantaian bekalan.

5.4.3.2 Proses dan aktiviti pemindahan produk, barangan dan/atau kargo halal kepada
penjaga seterusnya hendaklah didokumenkan dan diperakui.

5.4.4 Kondisi gudang

5.4.41 Sekiranya terdapat keadaan persekitaran khusus yang dinyatakan dan
dipersetujui bersama, maka organisasi adalah bertanggungjawab bagi memastikan terdapat
sistem dan kawalan pengurusan yang berkesan dalam menunjukan dan membuktikan
pematuhan terhadap keperluan halal. Di samping itu, rekod yang mencukupi hendaklah
tersedia untuk membuktikan pematuhan terhadap semua syarat statutori yang berkaitan
dengan penggudangan dan aktiviti berkaitan.

5.4.4.2 Keperluan ini terpakai tetapi tidak terhad kepada:

a) suhu;

b) kelembapan;

c) tekanan udara;

d) persekitaran terkawal;

e) jatuhan dan hentakan;

f) beban mampatan;

Q) getaran; dan

h) orientasi, pengasingan dan pemisahan produk, barangan dan/atau kargo.

5.44.3 Organisasi hendaklah menyediakan fasiliti yang mencukupi, bagi memastikan
integriti produk dan/atau barangan halal yang diterima tidak terjejas, merosot atau mengalami
kehilangan, atau kerosakan dalam tempoh penyimpanan.

5.44.4 Organisasi juga hendaklah memastikan fasiliti yang sesuai dan selamat
disediakan, bersesuaian mengikut sifat produk, barangan dan/atau kargo yang diangkut

mengikut keperluan pemberi konsainan dan/atau penerima kosainan.

5.44.5 Organisasi hendaklah menyediakan kaedah pengendalian keluar dan masuk
produk, barangan dan/atau kargo untuk mengekalkan integriti prinsip halal.

5.4.5 Penyediaan dan penghantaran

5.4.5.1 Organisasi hendaklah memastikan butiran semua perjanjian dengan pihak
penjaga seterusnya berkaitan dengan penyediaan, pemuatan, penyimpanan, perlindungan

dan penghantaran semua bungkusan barangan dan/atau kargo tersedia untuk personel yang
bertanggungjawab melaksanakan perkhidmatan ini. Maklumat ini seharusnya mengandungi
semua aspek yang berkaitan seperti maklumat pemuatan, turutan pemuatan, tempoh masa
penghantaran, dokumen yang dilampirkan dan pengenalpastian produk. Jika perlu, kaedah
pengenalpastian yang jelas haruslah disediakan untuk memastikan kebolehkesanan butiran
produk dan muatan/penghantaran.

5.45.2 Organisasi hendaklah juga memastikan operasi penggudangan termasuk ejen
dan/atau kontraktor luar mematuhi peraturan dan keperluan halal.

5.4.6  Hilang/ rosak

Organisasi hendaklah memastikan sebarang kehilangan atau kerosakan pada produk,
barangan dan/atau kargo yang disimpan dan dikendalikan, dikenal pasti dan dimaklumkan
kepada pihak berkaitan. Kehilangan/ kerosakan yang berlaku hendaklah didokumenkan.

5.4.7 Dokumentasi

5.4.71 Organisasi hendaklah memastikan pelaksanaan dokumentasi dilakukan dengan
sewajarnya dan dokumen yang diperlukan tersedia ada (contohnya bill of lading, notis awal
penghantaran, senarai pembungkusan, air waybill atau arahan penyerahan) untuk verifikasi
sifat konsainan, jenis muatan, destinasi dan mod pengangkutan. Semua percanggahan yang
timbul hendaklah direkodkan bersama dengan tindakan pembetulan yang diambil.

5.4.7.2 Organisasi juga bertanggungjawab untuk memastikan terdapat bukti pengambilan
dan penghantaran (bukti penghantaran) yang disahkan oleh individu yang diberi kuasa untuk
memberikan pengesahan tersebut bagi pihak penjaga atau penerima konsainan seterusnya.
5.4.8 Kontraktor luar

Organisasi hendaklah memantau prestasi kontraktor luar untuk memastikan keperluan halal,
perundangan dan kawalan operasi sedia ada dipatuhi.

6 Pelan Operasi Pengurusan Risiko Halal

6.1 Penggudangan dan aktiviti berkaitan

Aktiviti di atas (seperti dalam Rajah 4) boleh termasuk yang berikut:

a) arahan pelanggan;

b) pengenalpastian dan pemisahan produk, barangan dan/atau kargo;

c) produk, barangan dan/atau kargo masuk tertakluk kepada pemeriksaan integriti;

d) pemindahan produk, barangan dan/atau kargo ke gudang;

e) pemunggahan produk, barangan dan/atau kargo ke lokasi penyimpanan;

f) lokasi penyimpanan yang bersesuaian berdasarkan jenis produk, barangan dan/atau
kargo;

g) penyimpanan di dalam ruang antara (ante room) (bagi produk, barangan dan/atau
kargo ambien)

h) penyelengaraan gudang termasuk ruang penyimpanan suhu terkawal;

i) penyimpanan dalam keadaan ambien yang mempunyai pengaliran udara yang baik;
)] pengisihan produk, barangan dan/atau kargo mengikut keperluan pelanggan;

k) kiraan kitaran stok dan kawalan inventori;

) proses pertukaran stok dan pembungkusan semula;

m)  pengendalian/ pelupusan produk, barangan dan/atau kargo yang rosak dan telah tamat
tempoh;

n) pengendalian produk, barangan dan/atau kargo yang dikembalikan/ ditolak oleh
pelanggan;

0) penentusahan pembekal dan pemantauan berkala;
9)) pemeriksaan kastam atau pihak berkuasa; dan
q) lain-lain.

pedagang - pemeriksaan dan verifikasi - kedai runcit
-pengusaha - pengumpulan - pusat pengedaran
- peladang - penyimpanan - penggudangan

- pemborong/ pengedar - penyisihan dan pemilihan

- pembungkusan dan pecah
pukal

- Pelabelan semula
- gudang transit
-pengurusan inventori

- perkhidmatan nilai tambah
yang lain

P

Rajah 4. Penggudangan dan perkhidmatan yang berkaitan

AKTIVITI
DITENTUKAN

PEMBEKAL

' LOKASI YANG

6.2 Rekod yang perlu disenggara

Rekod penggudangan, pembungkusan dan aktiviti berkaitan termasuklah aktiviti pemecahan
pukal, pengkartonan, pempaletan dan pengkontenaan hendaklah disimpan sebagai bukti
pelaksanaan Sistem Operasi Pengurusan Risiko Halal.

6.3 Kawalan ketidakakuran

6.3.1 Pengendalian produk, barangan dan/atau kargo yang tercemar dan terjejas

6.3.1.1 Prosedur dan rekod yang perlu dikemas kini disenggara

Prosedur yang didokumentasikan hendaklah diwujudkan dan rekod hendaklah disenggara
untuk menetapkan pengendalian, kawalan dan pelupusan produk, barangan dan/atau kargo
yang tercemar dan terjejas akibat pengendalian dalam keadaan di mana langkah kawalan
tidak dilaksanakan atau tidak dilaksanakan secara berkesan, untuk mencegah produk,
barangan dan/atau kargo yang tercemar dan terjejas terlepas kepada pengguna akhir. Rekod
berkaitan pengendalian produk, barang dan/atau kargo yang tercemar dan/atau terjejas
hendaklah disenggara.

6.3.1.2 Pelupusan produk, barangan dan/atau kargo yang tercemar dan/atau terjejas
6.3.1.2.1 Produk, barangan dan/atau kargo yang tercemar dan/atau terjejas hendaklah
diasingkan dan dirujuk kepada Jawatankuasa halal dalaman untuk membuat keputusan.
Semua keputusan pelupusan, jenis pencemaran, punca dan akibatnya hendaklah direkodkan
bagi tujuan kebolehkesanan dan untuk dirujuk kepada pihak yang berkenaan.

6.3.1.2.2 Pelupusan produk, barangan dan/atau kargo yang tercemar dan/atau terjejas
hendaklah dilakukan dibawah seliaan ketat atau dirujuk kepada pemilik sebenar.

6.3.2 Pengendalian produk, barangan dan/atau kargo yang diragui

6.3.2.1 Produk, barangan dan/atau kargo dikendalikan dalam keadaan di mana langkah
kawalan tidak dilaksanakan atau tidak berkesan, yang belum disahkan tercemar atau terjejas,
dianggap sebagai produk, barangan dan/atau kargo yang diragui.

6.3.2.2 Produk, barangan dan/atau kargo dikendalikan dalam keadaan di mana langkah
kawalan tidak dilaksanakan hendaklah dinilai berdasarkan punca dan kesan pencemaran dari
perspektif halal.

6.3.2.3 Produk, barangan dan/atau kargo hendaklah diasingkan dan dikuarantin untuk
tindakan selanjutnya. Penilaian hendaklah direkodkan.

6.3.2.4 Penilaian untuk melepaskan produk, barangan dan/atau kargo yang diragui

Setiap lot produk, barangan dan/atau kargo yang diragui hendaklah dilepaskan sekiranya
menepati syarat-syarat berikut:

a) bukti selain daripada sistem pemantauan yang menunjukkan langkah kawalan adalah
berkesan;

b) bukti menunjukkan kesan langkah kawalan produk, barangan dan/atau kargo yang
berkenaan mematuhi keperluan halal; dan

c) hasil daripada pensampelan, analisis dan/atau aktiviti verifikasi lain menunjukkan lot
produk, barangan dan/atau kargo yang diragui mematuhi keperluan halal.

6.3.2.5 Semua produk, barangan dan/atau kargo yang diragui hendaklah ditahan di
bawah kawalan organisasi sehingga ianya dinilai untuk pelupusan.

6.3.2.6 Setiap lot produk, barangan dan/atau kargo yang disahkan hendaklah dilupuskan
mengikut 6.3.1.2.

6.3.3 Tindakan pembetulan

6.3.3.1 Prosedur berdokumen hendaklah diwujud dan disenggarakan untuk menentukan
tindakan yang sewajarnya bagi mengenal pasti dan menghapuskan punca pencemaran silang
atau produk, barangan dan/atau kargo terjejas bagi mencegah pengulangan dan untuk
proses atau sistem kembali terkawal setelah ketidakakuran. Tindakan ini termasuklah:

a) mengkaji semula ketidakakuran;

b) mengkaji semula corak keputusan pemantauan yang mungkin menunjukkan ke arah
hilang kawalan;

c) menentukan punca ketidakakuran;

d) menilai keperluan tindakan untuk memastikan ketidakakuran tidak berulang;

e) menentu dan melaksanakan tindakan yang diperlukan;

f) merekodkan hasil tindakan pembetulan yang diambil; dan

Q) menyemak tindakan pembetulan yang telah diambil adalah berkesan.

6.3.3.2 Tindakan pembetulan hendaklah direkodkan.

6.4  Penarikan balik

6.4.1 Untuk memudahkan proses penarikan balik sepenuhnya dan tepat pada masanya,
produk siap, barangan dan/atau kargo akhir yang dikenal pasti sebagai tercemar, pengurusan
atasan organisasi hendaklah melantik personel yang mempunyai kuasa untuk memulakan

dan personel bertanggungjawab untuk melaksanakan penarikan balik itu.

6.4.2 Pihak organisasi hendaklah mewujud dan mengemas kinikan prosedur penarikan
balik untuk:

a) pemberitahuan kepada pihak berkepentingan yang berkaitan (pihak berkuasa statutori
dan kawal selia, pelanggan dan/atau pengguna);

b) pengendalian produk, barangan dan/atau kargo yang ditarik balik dan juga lot yang
terjejas yang masih dalam stok; dan

c) turutan tindakan yang akan diambil.

6.4.3 Produk, barangan dan/atau kargo yang ditarik balik hendaklah diletakkan di tempat
yang selamat dan disimpan di bawah penyeliaan.

6.4.4 Punca, takat dan kesan penarikan balik hendaklah direkodkan dan dilaporkan
kepada pengurusan atasan sebagai input untuk kajian semula pengurusan.

6.4.5 Organisasi hendaklah menentusahkan dan merekodkan keberkesanan program

penarikan balik tersebut menggunakan kaedah yang sesuai (contohnya; latihan penarikan
balik).

6.5 Komunikasi

6.5.1 Pihak pengurusan hendaklah memastikan proses komunikasi yang sesuai
diwujudkan dalam organisasi dan kepada pihak luar yang berkepentingan berkaitan
keberkesanan Sistem Pengurusan Halal. Penggunaan sistem teknologi maklumat dan
komunikasi (ICT) sebagai mod komunikasi seharusnya digalakkan.

6.6 Kebolehkesanan

6.6.1 Organisasi hendaklah membangun dan melaksanakan sistem kebolehkesanan yang
membolehkan pengenalpastian lot produk, barangan dan/atau kargo melalui proses dan
rekod penghantaran yang berkaitan.

6.6.2  Sistem kebolehkesanan hendaklah berupaya mengenal pasti produk, barangan
dan/atau kargo masuk untuk setiap proses daripada pembekal dan laluan pengedaran serta
destinasi produk, barangan dan/atau kargo.

6.6.3 Organisasi hendaklah menentukan tempoh simpanan rekod kebolehkesanan bagi
produk, barangan dan/atau kargo. Rekod yang disimpan hendaklah mengikut keperluan
statutori, peraturan dan pelanggan.

6.7 Kawalan pemantauan dan peralatan pengukuran

6.7.1 Organisasi hendaklah mewujud dan menyenggara prosedur berdokumen untuk
kawalan peralatan pengukuran dan kaedah yang digunakan untuk memantau Sistem
Pengurusan Halal (Pelan Pengurusan Risiko Halal, Titik Kawalan Halal dan aktiviti validasi
serta verifikasi). Sebelum digunakan, peralatan pengukuran hendaklah ditentu ukur atau
ditentu sahkan secara berkala mengikut standard pengukuran kebangsaan atau
antarabangsa.

6.7.2  Apabila standard tersebut tidak wujud, asas yang digunakan untuk penentukuran
atau penentusahan hendaklah didokumenkan.

6.7.3 Kaedah bersesuaian hendaklah digunakan bagi tujuan pemantauan, validasi dan
verifikasi pencemaran silang, bagi memastikan keputusan yang diperolehi boleh direproduksi
dan diulangi.

6.7.4 Rekod keputusan penentukuran dan/atau verifikasi hendaklah disenggarakan.

6.8 Kesediaan kecemasan

Pihak pengurusan hendaklah mewujud, melaksana dan menyenggara prosedur untuk
mengurus situasi kecemasan yang mungkin berlaku akibat pencemaran termasuk insiden dan
hal-hal berkaitan dengan peranan organisasi. Organisasi hendaklah mengenal pasti langkah
kawalan khusus untuk digunakan bagi mengurangkan impak bencana.

6.9 Kawalan kontraktor luar/ subkontraktor

6.9.1 Bila mana organisasi menggunakan kontraktor luar bagi mana-mana proses yang

memberi kesan kepada keperluan halal, organisasi hendaklah memastikan kawalan ke atas
proses tersebut. Kawalan tersebut hendaklah berdasarkan Sistem Pengurusan Halal.

6.9.2 Organisasi hendaklah menilai dan memilih kontraktor luar/subkontraktor
berdasarkan keupayaan untuk membekal produk atau perkhidmatan berdasarkan keperluan
halal. Kriteria pemilihan dan penilaian kontraktor luar/ subkontraktor hendaklah dibangunkan.
Rekod pemilihan dan penilaian kontraktor luar/subkontraktor hendaklah disenggara.

6.9.3 Organisasi hendaklah menilai semula kontraktor luar/ subkontraktor bagi

memastikan pematuhan keperluan halal. Sebarang tindakan pembetulan yang terhasil
daripada penilaian semula hendaklah direkodkan.

7 Keperluan umum untuk premis, infrastruktur, fasiliti dan personel

71 Lokasi premis gudang

Organisasi perlulah menimbang sumber pencemaran yang berpotensi apabila menentukan
lokasi premis gudang untuk melindungi integriti halal. Premis gudang perlu mengelak atau

diletakkan jauh dari yang berikut:

a) kawasan persekitaran yang tercemar dan aktiviti perindustrian yang memberikan
ancaman yang serius;

b) kawasan mudah banijir;
c) kawasan serangan makhluk perosak; dan

d) kawasan di mana sisa, sama ada pepejal atau cecair, tidak dapat dilupuskan secara
berkesan.

7.2  Reka bentuk dan susun atur premis

7.21 Reka bentuk dan susun atur premis seharusnya membolehkan amalan kebersihan
yang baik dilaksanakan, termasuk perlindungan produk, barangan dan/atau kargo daripada
pencemaran silang, di antara dan semasa operasi. Pembinaan dan susun atur fasiliti
infrastruktur hendaklah membolehkan penyelenggaraan dan pembersihan yang mencukupi.

7.2.2  Struktur dalaman premis hendaklah dibina dengan kukuh daripada bahan tahan
lasak dan mudah diselenggara, dibersihkan dan, jika perlu, boleh dibasmi kuman atau disertu.

7.2.3 Jika perlu, kawasan yang bersesuaian untuk makan dan minum hendaklah
disediakan untuk personel. Kawasan itu hendaklah diselenggara dengan sempurna dan
dalam keadaan baik untuk mencegah kemasukan dan pembiakan makhluk perosak.

7.3 Peralatan

Reka bentuk dan pembinaan kelengkapan hendaklah memenuhi keperluan berikut:

a) peralatan hendaklah diperbuat daripada bahan tanpa kesan toksik semasa
digunakan;
b) peralatan boleh dibersinkan, dinyahjangkit dan disenggarakan dengan secukupnya

untuk mengelakkan pencemaran produk, barangan dan/atau kargo;

c) peralatan hendaklah tahan lasak, boleh alih dan boleh ditanggalkan supaya
pemeriksaan, penyenggaraan, pembersihan dan penyahjangkitan boleh dijalankan.

7.3.1 Kawalan dan pemantauan

7.3.1.1 Tambahan kepada keperluan umum, peralatan yang digunakan untuk menyimpan
atau menyejukkan produk, barangan dan/atau kargo hendaklah direka bentuk untuk
mencapai suhu yang dikehendaki dan disenggara dengan berkesan berdasarkan keperluan
halal.

7.3.1.2 Pihak organisasi hendaklah menyediakan peralatan untuk mengawal dan
memantau kelembapan, aliran udara dan apa-apa parameter lain yang mungkin menjejaskan
status halal produk, barangan dan/atau kargo.

7.3.2 Bekas untuk sisa dan bahan yang tidak boleh dimakan

7.3.2.1 Bekas untuk sisa, hasil sampingan dan bahan yang tidak boleh dimakan atau
bahan berbahaya perlu dikenal pasti secara khusus, di reka bentuk dengan sesuai dan jika
boleh, diperbuat daripada bahan kedap.

7.3.2.2 Bekas yang digunakan untuk menyimpan bahan berbahaya hendaklah dikenal
pasti dan, jika perlu, boleh dikunci untuk mencegah pencemaran daripada perbuatan khianat
atau tidak sengaja terhadap produk, barangan dan/atau kargo.

7.4 Fasiliti
7.41 Bekalan air

7411 Bekalan air yang mencukupi dengan fasiliti yang sesuai untuk penyimpanan,
pengedaran dan kawalan suhu perlu tersedia bila mana diperlukan bagi memastikan integriti
halal.

7.4.2 Sistem saliran dan pelupusan sisa

7.4.21 Lantai dan sistem saliran hendaklah dibina untuk membolehkan pengaliran air dan
sisa dialirkan dengan baik supaya risiko pencemaran ke atas produk, barangan dan/atau
kargo yang dikendalikan dapat dielakkan. Longkang haruslah dilengkapi dengan penapis
untuk memastikan sisa pepejal dikeluarkan dan dirawat sewajarnya mengikut keperluan alam
sekitar sebelum dibuang. Sistem saliran hendaklah disenggara untuk memastikan aliran air
lancar.

7.4.2.2 Sistem saliran luaran hendaklah dibina untuk mencegah kemasukan makhluk
perosak. Lekapan, perpaipan dan saluran hendaklah tidak menyebabkan kondensasi atau
kebocoran yang boleh mencemarkan produk, barangan dan/atau kargo.

7.4.2.3 Sistem pelupusan sisa yang bersesuaian haruslah dibangunkan dan sistem
pemungutan sampah yang sewajarnya untuk mengangkut keluar sampah dari premis
haruslah direka bentuk bagi mengelakkan timbunan sisa.

7.4.2.4 Sisa cecair, jika ada, haruslah dikendalikan dengan cara yang tidak akan
menimbulkan ancaman kepada alam sekitar.

7.43  Operasi membersih dan sanitari

Organisasi hendaklah menyediakan fasiliti yang mencukupi, yang dikhususkan untuk
pembersihan peralatan gudang.

7.4.4  Kualiti udara dan pengaliran udara

Sistem pengaliran udara perlu direka khusus dan dibangunkan supaya udara tidak beredar
dari kawasan tercemar ke kawasan bersih, dan sistem tersebut perlu disenggara dan
dibersihkan dengan sewajarnya.

7.4.5 Pencahayaan

7.4.5.1 Pencahayaan semula jadi atau buatan yang mencukupi perlu disediakan untuk
membolehkan operasi dijalankan berdasarkan keperluan halal.

7.45.2 Lekapan pencahayaan perlu terlindung untuk memastikan produk, barangan
dan/atau kargo tidak tercemar akibat pecah.

7.46 Penyimpanan

7.4.6.1 Penyimpanan bahan konsainan atau bukan konsainan (contohnya, bahan
pencuci, pelincir, bahan api) dan bahan pembungkusan (contohnya, karton, palet) hendaklah
diasingkan berdasarkan keperluan halal.

7.4.6.2 Fasiliti penyimpanan perlu direka bentuk dan dibina untuk:

a) membolehkan penyelenggaraan dan pembersihan yang secukupnya;

b) mencegah kemasukan dan pembiakan makhluk perosak;

c) membolehkan produk, barangan dan/atau kargo dilindungi dengan baik daripada
pencemaran semasa dalam penyimpanan; dan

d) menyediakan persekitaran yang meminimumkan kemerosotan produk, barangan
dan/atau kargo (contohnya, melalui kawalan suhu dan kelembapan).

7.4.6.3 Produk, barangan dan/atau kargo dalam penyimpanan tidak boleh bersentuhan
secara langsung dengan lantai.

7.5 Kebersihan personel, status kesihatan dan kebersihan

7.5.1 Fasiliti kebersihan personel

Organisasi hendaklah menyediakan fasiliti kebersihan yang sesuai untuk personel bagi
memastikan tahap kebersihan personel yang sewajarnya dapat dikekalkan dan bagi
mengelak daripada mencemarkan produk, barangan dan/atau kargo serta proses. Fasiliti ini

hendaklah disediakan di tempat yang dikhususkan. Fasiliti hendaklah termasuk:

a) kemudahan yang mencukupi untuk mencuci dan mengeringkan tangan dengan bersih,
termasuk singki cuci tangan dan bekalan air serta cecair pembasmi kuman;

b) jumlah tandas yang mencukupi dengan reka bentuk bersih yang sesuai; dan

9] kemudahan bilik salin pakaian dan bilik loker yang mencukupi untuk personel.
7.5.2 Status kesihatan personel

Organisasi hendaklah memastikan personel yang mengendalikan produk, barangan dan/atau
kargo secara langsung atau tidak langsung atau proses yang berkemungkinan mencemarkan
produk, barangan dan/atau kargo mengikut garis panduan tertentu:

a) Status kesihatan: Personel yang diketahui atau disyaki mengalami, atau pembawa
penyakit yang berkemungkinan tersebar melalui pengendalian dan sentuhan dengan
produk, hendaklah memaklumkan status kesihatan mereka. Individu yang telah
dijangkiti haruslah segera melaporkan penyakit atau gejala penyakit kepada pihak
pengurusan.

b) Pemeriksaan kesihatan: personel haruslah menjalani pemeriksaan kesihatan jika ada
tanda-tanda jangkitan klinikal atau epidemiologi.

c) Penyakit dan kecederaan: Personel yang mengalami penyakit serius yang memerlukan
pemeriksaan kesihatan/rawatan dan/atau mungkin dikecualikan daripada aktiviti
operasi, haruslah melaporkannya kepada pihak pengurusan untuk tindakan lanjut.

7.5.3 Kebersihan personel

7.5.3.1 Personel yang terlibat dalam aktiviti pengendalian hendaklah mengekalkan tahap
kebersihan diri yang tinggi.

7.5.3.2 Personel yang mempunyai luka dan kecederaan, jika dibenarkan untuk
meneruskan kerja, haruslah memastikan luka itu dibalut dengan balutan kalis air yang sesuai.

7.5.3.3 Personel haruslah menggunakan teknik mencuci tangan yang betul sebelum
memulakan aktiviti pengendalian, sejurus selepas menggunakan tandas dan selepas
mengendalikan bahan mentah atau produk, barangan dan/atau kargo tercemar yang boleh
mengakibatkan pencemaran produk, barangan dan/atau kargo yang lain.

7.5.3.4 Jika personel berkenaan bersentuhan dengan produk, barangan dan/atau kargo
tidak halal, personel tersebut hendaklah memakai pakaian yang bersesuaian sebelum
mengendalikan produk, barangan dan/atau kargo dan melakukan sertu sekiranya diperlukan.

7.5.4 Perilaku personel

7.5.41 Personel hendaklah mengelakkan daripada perilaku yang boleh menyebabkan
tercemarnya produk, barangan dan/atau kargo yang dikendalikan seperti merokok, meludah,
mengunyah atau makan/minum, dan bersin atau batuk ke atas produk, barangan dan/atau
kargo yang tidak terdedah dan terdedah semasa proses pengendalian.

7.5.4.2 Personel juga seharusnya tidak membawa apa-apa barang peribadi ke dalam

kawasan proses pengendalian yang boleh menyebabkan pencemaran produk, barangan
dan/atau kargo.

7.5.5 Pelawat

Pelawat ke kawasan proses pengendalian haruslah mematuhi semua peraturan kebersihan
personel.

7.6  Persekitaran, perimeter dan kawasan

7.6.1 Di mana keadaan persekitaran dipercayai secara munasabah memberikan kesan
buruk kepada kualiti produk, barangan dan/atau kargo, maka organisasi hendaklah
membangun dan menyenggara prosedur untuk mengawal keadaan persekitaran ini
sewajarnya. Sistem kawalan persekitaran hendaklah diperiksa secara berkala untuk
menentusahkan bahawa sistem tersebut, termasuk peralatan yang diperlukan, adalah
mencukupi dan berfungsi dengan baik. Aktiviti ini hendaklah didokumenkan dan disemak
semula.

7.6.2 Perimeter dan kawasan persekitaran premis organisasi haruslah dijaga dan
disenggara supaya pencemaran terhadap proses pengendalian dapat dielakkan.

7.7  Aliran pekerja dan produk

Organisasi hendaklah memastikan aliran teratur bagi produk, barangan dan/atau kargo serta
pekerja bagi mengelakkan risiko pencemaran berdasarkan keperluan halal.

7.8 Penyelenggaraan peralatan

7.8.1 Peralatan hendaklah diselenggara dengan sempurna dan disimpan dalam keadaan
baik untuk:

a) memudahkan semua prosedur sanitasi termasuk sertu;
b) berfungsi seperti yang dikehendaki terutamanya pada langkah proses kritikal; dan

c) mencegah pencemaran produk, barangan dan/atau kargo daripada bahan tidak halal
dan bahan berbahaya atau memudaratkan.

7.8.2 Pihak  pengurusan hendaklah mewujudkan jadual pembersihan dan
penyelenggaraan untuk peralatan (termasuk peralatan kawalan suhu) bagi memastikan
spesifikasi operasi dipenuhi. Aktiviti penyelenggaraan hendaklah direkodkan.

7.9 Pembersihan dan sanitasi

7.9.1 Organisasi hendaklah mewujud dan menyenggara prosedur untuk menggariskan
kaedah dan bahan pembersihan yang sesuai bergantung pada jenis perniagaan organisasi.
Prosedur itu haruslah menerangkan program pembersihan dan penyahjangkitan yang akan
dijalankan untuk memastikan semua bahagian premis dibersihkan sebaiknya dan menurut
keperluan halal. Program pembersihan haruslah merangkumi pembersihan alat pembersih
dan sertu apabila diperlukan.

7.9.2  Aktiviti pembersihan haruslah dipantau secara berterusan dan berkesan untuk
kesesuaian dan keberkesanannya. Aktiviti pemantauan haruslah direkodkan.

7.9.3  Bahan kimia untuk pembersihan haruslah dikendali dan digunakan dengan berhati-
hati serta mengikut arahan pengilang dan disimpan berasingan daripada produk, barangan

dan/atau kargo, di dalam bekas yang dapat dikenal pasti dengan jelas untuk mengelakkan
risiko pencemaran.

7.10 Sertu

7.10.1 Organisasi hendaklah memastikan sertu bila dan di mana berlakunya pencemaran
dengan najis al-mughallazah.

7.10.2 Proses sertu hendaklah diselia dan ditentusahkan oleh pihak berkuasa berwibawa
halal atau personel Muslim terlatih yang dilantik oleh Jawatankuasa halal dalaman.

7.10.3 Proses sertu yang dijalankan hendaklah direkodkan.

7.10.4  Lampiran D menerangkan kaedah sertu mengikut Mazhab Syafie.

7.11  Latihan personel

7.11.1 Organisasi hendaklah membangunkan program latihan termasuk latihan berkaitan
halal untuk memastikan personel yang terlibat dalam operasi tersebut dilatih dan/atau diarah
hingga ke tahap yang sesuai dengan operasi yang akan dilaksanakan.

7.11.2  Program latihan hendaklah mengenal pasti dan memenuhi keperluan latihan
dengan mengambil kira tahap Pendidikan, kemahiran, kompetensi dan pengalaman personel
serta tugas yang dilaksanakan.

7.11.3  Keperluan latihan hendaklah disemak pada jangka masa tertentu.

7.11.4  Organisasi hendaklah melakukan penilaian keberkesanan program latihan.

7.11.5 Pengurus dan penyelia haruslah mempunyai pengetahuan berkenaan prinsip halal
bagi keberkesanan sistem operasi.

7.12 Kawalan pencemaran

7.12.1 Kawalan fizikal, kimia dan biologi

Organisasi hendaklah membangunkan sistem untuk mencegah pencemaran ke atas produk,
barangan dan/atau kargo oleh bahan pencemar fizikal, kimia dan biologi yang boleh
menyebabkannya menjadi tidak halal.

7.12.2  Kawalan makhluk perosak

Organisasi hendaklah mengambil langkah untuk mengelak daripada mewujudkan
persekitaran yang kondusif untuk makhluk perosak. Organisasi hendaklah menghapuskan

tempat pembiakan makhluk perosak dengan segera tanpa memberikan kesan buruk kepada
produk, barangan dan/atau kargo yang dikendalikan.

8 Penyenggaraan rantaian bekalan halal

8.1 Audit halal dalaman

8.1.1 Organisasi hendaklah membangun dan menyenggara prosedur yang didokumenkan
untuk mengendalikan audit secara berkala bagi menentukan sama ada Sistem Pengurusan
Halal:

a) mematuhi keperluan standard ini dan keperluan Sistem Pengurusan Halal yang
diwujudkan oleh organisasi; dan

b) dilaksana, disenggara dan dikemas kini secara berkesan.

8.1.2 Penemuan audit termasuk tindakan pembetulan yang diambil hendaklah direkod dan
disenggara.

8.2 Kajian semula pengurusan

8.2.1 Pihak pengurusan atasan hendaklah mengkaji semula kesesuaian, kecukupan dan
keberkesanan berterusan Sistem Pengurusan Halal secara berkala. Kajian semula hendaklah
termasuk mengenal pasti dan menilai keperluan perubahan urusan perniagaan berkaitan
Sistem Pengurusan Halal, dan peluang untuk penambahbaikan. Kajian semula hendaklah
mengambil kira keperluan pihak berkepentingan dan syariah, serta polisi halal dan objektif
organisasi.

8.2.2 Rekod kajian semula pengurusan hendaklah disenggara.
8.3 Pengendalian aduan dan maklum balas

Organisasi hendaklah membangunkan prosedur untuk menetapkan keperluan mengendali
aduan dan maklum balas pelanggan. Prosedur itu hendaklah merangkumi keperluan untuk:

a) mengkaji semula aduan dan maklum balas bagi mengenal pasti punca;
b) menilai keperluan tindakan yang akan diambil;

c) menentu dan melaksanakan tindakan yang diperlukan;

d) merekod keputusan bagi tindakan yang diambil; dan

e) mengkaji semula keberkesanan tindakan yang diambil.

8.4 Tindak balas terhadap perubahan

8.4.1 Organisasi hendaklah memastikan Sistem Pengurusan Halal disenggara dan
dikemas kini sebagai tindak balas terhadap perubahan yang dijangka dan telah berlaku dalam
operasi organisasi, sumber manusia, penggunaan pelanggan/sektor dan kumpulan,
keperluan peraturan dan/atau syariah serta apa-apa perubahan dalaman dan/atau luaran lain
yang mungkin memberi impak terhadap operasi halal.

8.4.2 Perubahan ini hendaklah didokumen dan dilaksanakan oleh Jawatankuasa halal
dalaman. Semua perubahan hendaklah disampaikan kepada pihak yang berkenaan.

(informatif)

Contoh lazim lembaran kerja analisis Titik Kawalan Halal

Jadual A.1 Contoh lazim lembaran kerja analisis Titik Kawalan Halal

1 2 3 4 5 6
Langkah Senarai Rasional Penilaian kemungkinan dan keterukan/ Langkah Adakah
proses bahan memasukkan kesan daripada bahan kawalan langkah
pencemar / atau pencemar/ pelopor yang berpotensi proses ini
pelopor mengeluarkan Titik
yang sebagai Kawalan
berpotensi bahan Halal?
. Keterukan Tahap risiko
Kemungkinan I kesan
daripada

Lampiran B
(informatif)

Jadual rujukan untuk menentukan kemungkinan, keterukan
dan tahap risiko

Jadual B.1. Tahap kemungkinan Titik Kawalan Halal

Kemungkinan Keterangan

Kebarangkalian status halal terjejas dijangka akan berlaku dalam
kebanyakan keadaan.

Mungkin
Kejadian biasa atau berulang, telah berlaku beberapa kali sebelumnya.
Kebarangkalian status halal terjejas dijangka mungkin berlaku kadang-
Sederhana kadang

Diketahui berlaku, terjadi sebelumnya.

Kebarangkalian status halal terjejas boleh berlaku dalam keadaan yang
tidak dijangka.

Tidak mungkin

Secara praktikalnya mustahil berlaku

Jadual B.2. Tahap keterukan/ kesan Titik Kawalan Halal

Keterukan/
kesan Keterangan
halal

Bahan pencemar yang berpotensi (bahan tidak halal atau merosakkan
(mudhorat)) menjejaskan keseluruhan status halal produk dan/atau
barangan dan status halal produk dan/atau barangan tidak dapat
diselamatkan.

Kritikal Pelepasan produk dan/atau barangan akan menyebabkan pelanggan,
masyarakat dan pihak berkuasa hilang kepercayaan.

Boleh memberikan kesan buruk kepada urusan perniagaan pada masa
hadapan.

Bahan pencemar yang berpotensi (bahan tidak halal atau merosakkan
(mudarat)) menjejaskan status halal produk dan/atau barangan tetapi
status halal produk dan/atau barangan masih boleh diselamatkan.

Sederhana
Boleh mengakibatkan kelewatan penghantaran atau kiriman dan
kemungkinan hilang kontrak pada masa hadapan, kemungkinan hilang
kepercayaan masyarakat.

Tidak signifikan| Tiada kesan terhadap status halal produk dan/atau barangan.

Jadual B.3. Matriks risiko titik kawalan Halal

Kemungkinan

Kemungkinan/ Kesan

Tidak signifikan Sederhana Kritikal
Mungkin Sederhana 4 Signifikan 7 Tinggi 9
Sederhana Rendah 2 Sederhana 5 Signifikan 8
Tidak mungkin Rendah 1 Rendah 3 Sederhana 6

Jadual B.4. Peraturan keputusan halal bagi klasifikasi risiko

Tahap K " K Kod Keputusan risiko berhubung
pengelasa [remungkinan esan 0 dengan langkah kawalan halal
Organisasi perlu mengkaji semula kejadian
secara terperinci untuk mencari punca
sebenar masalah.
Semua langkah berjaga-jaga hendaklah
9 Mungkin Kritikal Tinggi diambil untuk menyelesaikan masalah yang
dikenal pasti. Aktiviti pemantauan dan
penentusahan terhadap langkah kawalan
hendaklah dijalankan mengikut rancangan
yang dijadualkan. Semua pekerja hendaklah
" Organisasi hendaklah mengambil semua
8 Sederhana Kritikal langkah berjaga-jaga untuk menyelesaikan
Signifikan masalah yang dikenalpasti. Aktiviti
pemantauan dan penentusahan terhadap
7 Mungkin Sederhana langkah kawalan hendaklah dijalankan
mengikut rancangan yang dijadualkan.
Tidak "
6 mungkin Kritikal
Organisasi hendaklah memantau dan
5 Sederhana | Sederhana | Sederhana | menentusahkan langkah kawalan mengikut
. Tidak rancangan yang dijadualkan.
4 Mungkin signifikan
Tidak
3 Mungkin Sederhana o
Tidak Organisasi mengekalkan pelaksanaan
2 Sederhana I Rendah langkah kawalan mengikut rancangan yang
signifikan -
dijadualkan.
1 Tidak Tidak
Mungkin signifikan
NOTA

1. Organisasi bermaksud pengurusan atasan, ketua halal dan semua pekerija.
2. Langkah proses dengan tahap "tinggi" dan "signifikan" seharusnya dianggap sebagai Titik Kawalan Halal.

Lampiran C
(informatif)

Contoh lazim Ringkasan Pelan Pengurusan Risiko Halal

Jadual C.1. Contoh lazim Ringkasan Pelan Pengurusan Risiko Halal

Pemantauan Penentusahan
No. |Langkah Tindakan (Apa, Bagaimana,
HCP | proses pembetulan Kekerapan, Rekod
Apa | Bagaimana | Kekerapan| Siapa Siapa)

Disediakan oleh:

Nama dan jawatan:

Tarikh:

Diluluskan oleh:

Nama dan jawatan:

Tarikh:

Lampiran D
(normatif)

Kaedah sertu berdasarkan hukum syarak bagi najis al-mughallazah

D1 Keperluan umum

Najis, sama ada nyata (‘ainiyah) atau tidak nyata (hilang atau kering dan sebagainya)
dinamakan sebagai hukmiyah. Bagi membersihkan najis:

a) perlu dibasuh tujuh kali, satu daripadanya dengan air yang dicampur dengan tanah;

b) basuhan pertama hendaklah untuk menghilangkan kewujudan najis, walaupun
beberapa kali basuhan diperlukan. Hendaklah dipastikan tiada tinggalan air daripada air
basuhan pertama dan basuhan seterusnya hendaklah dikira sebagai basuhan kedua;

c) tanah yang digunakan hanya setakat cukup untuk air menjadi keruh (suspension); dan

d) penggunaan bahan yang mempunyai kandungan tanah adalah dibenarkan.

D2 Keadaan tanah

Keadaan tanah yang digunakan adalah:

a) bebas daripada najis; dan

b) bukan tanah musta’mal, (iaitu yang telah digunakan untuk tayammum) kecuali setelah
hujan lebat.

D3 Keadaan air
Keadaan air yang digunakan adalah:

a) air mutlak;
b)  bukan air musta’mal’® ; dan

)] bebas daripada najis.

Maklumat lanjut berkaitan sertu boleh dirujuk melalui Garis Panduan Sertu Menurut Perspektif
Islam, Jabatan Kemajuan Islam Malaysia.

3 Air musta’mal adalah air yang kurang daripada dua kolah (anggaran 192 L) yang telah digunakan
untuk bersuci.

